
Kirish. Inson iste’mol qiladigan ozig-ovqat mahsulotlarida ogsilning yetarli bo‘lishi
muhim rol o‘ynaydi. Olimlarning ma’lumotlariga ko‘ra, inson bir sutkada iste’mol qiladigan
ovqgat mahsulotlari kaloriyasining 12 foizini yoki 90-100 grammini oqsil tashkil etishi kerak.
Rivojlangan mamlakatlarda bu ko‘rsatkich 90-95 grammga, endigina taraqqiy etib kelayotgan
mamlakatlarda esa 20-25 grammga to‘g‘ri keladi. Ayniqsa, o‘simlik ogsiliga bo‘lgan talab juda
katta, yer yuzi bo‘yicha o‘simlik ogsili ishlab chiqarish talabga nisbatan 4 marta kamdir.

Ogsilga bo‘lgan talab to‘xtovsiz oshishi natijasida jahon bozorida uning bahosi ortib
bormoqda. Shuning uchun ham o‘simlik va hayvon ogsili yetishtirish va kishilarni ta’minlash
asosiy masala bo‘lib, ogsil eng muhim strategik mahsulotga aylanib bormoqda. Bu muammoni
hal qilishning asosiy yo‘li ogsilga boy o‘simliklarni, shu jumladan, soyani keng maydonlarga
ekilishini joriy qilish va almashlab ekish strukturasiga kiritish zarur.

Soya donida navlariga va yetishtirish sharoitlariga bog‘liq holda 40-45% gacha ogsil, 20-
26 % yog*, 25-30 % uglevodlar, 6 % gacha mineral moddalar va 12 xil asosiy vitaminlar mavjud.
Soya doni tarkibida barcha almashtirib bo‘lmaydigan aminokislotalar uchraydi. Soya donidan
mingdan ortiq parhez ozig-ovqat mahsulotlari tayyorlanadi. Soya donining kunjarasi hayvonlar
uchun to‘yimli serogsil ozuqa hisoblanadi. Dunyoda ishlab chiqarilayotgan o‘simlik yog‘ining
40 % ni soya yog*i tashkil giladi. Shu bois, bu o‘simlikka olim va tadqiqotchilarning e’tibori
ortib bormoqda: har yili soyaning yangi navlari yaratilmoqda, turli genotiplarning bioekologik,
fiziologik va biokimyoviy xususiyatlari o‘rganilmoqda, soya navlari yetishtirishning mintagqaviy
agrotexnologiyalari yaratilmoqda.

Dunyo dehqonchiligida soya dukkakli don va moyli ekinlar orasida eng ko‘p ekiladigan
o‘simlikdir. AQSh, Braziliya, Argentina, Xitoy va Hindistonda soyaga e’tibor katta bo‘lib,
ularga dunyoda soya ekiladigan maydonlarning 90% ga to‘g‘ri keladi. Keyingi yillarda Kanada,
Italiya, Frantsiya, Boliviya va Rossiya mamlakatlarida ham soya yetishtirishga katta e’tibor
berilmoqda. Keyingi 20 yil mobaynida soya donini yetishtirish 2,16 barobar (yiliga 130 min.
tonna), ekin maydoni 1,6 marta va hosildorligi 1,35 marta oshgan [1,2].

Asosiy qism. Soyadan yuqori va sifatli hosil olish kompleks muammolarni yechishni
taqoza qiladi. Bulardan asosiysi — soya yetishtirishning mintaqaviy agrotexnikasini ishlab chiqish
va muayyan tuproq-iqlim sharoitlariga mos soya navlarini tanlashdir. Bu esa o‘z navbatida soya
navlarining bioekologik xususiyatlarini aniqlashni va muayyan mintagqaning tuprog-iqlim
xususiyatlarini hisobga olishni talab qgiladi.

Soya navlarining biologik xususiyatlarini yaxshi bilmaslik ekish muddatlari va agrotexnik
tadbirlarni noto‘g‘ri belgilanishiga, pirovardida o‘simliklar hosildorligining keskin kamayishiga
olib keladi.

Vavilov N.I. (1989) o°‘z ma’lumotlarida turli (Glicine hispida) navlarining o‘sishi,
rivojlanishi, tashqi muhit omillari ta’sirida o‘zgarib borishini ta’kidlab o‘tgan. Soya o‘simligi
madaniy o‘simliklar orasida biologik omillarga o‘ta moslashuvchan o‘simliklar turiga kiradi.
Tashqi muhitga tez moslashuvchi bo‘lgani uchun ham uning maydonlari shimoliy va janubiy
qutblarga kengayib ketmoqda [3].

Soya navlaridan yuqori hosil uchun avvalo, ularning ma’lum tuproq iqlim sharoitiga
mosligini aniqlab olish zarur, deb yozadi Yormatova D.Yo. va boshqalar (2017 y) qayd
etishlaricha, eng ma’qul deb tanlangan muddatda soya urug‘larining unib chiqishi uchun

tuproqda issiqlik, namlik va havo rejimlari qulay bo‘lishi kerak. Ofsish va rivojlanish
xususiyatlarini belgilaydigan asosiy agrotexnik tadbirlardan biri ekish muddati, deya olimlar
xulasa qiladilar. O‘simlikning biologik xususiyatlari, nav belgilari va mazkur hududning tabiiy-
iglim sharoitlarini hisobga olgan holda belgilanishi lozim [4].

Bir gator olimlar - Yenken V.B. (1959); Yormatova D.Yo. va boshqalar (2017); Babich
A.A. (2014); Baranov V.F., Ugo Toro Korrea, Yefimov A.G. (2006), Baranov V.F., Lukomes
V.M. (2005), Buxanova L.A. va b. (2011) olib borgan tajribalar ko‘rsatishicha, tuproq yuzasi 12-
18 °C giziganda soya urug‘larini ekish uchun juda qulay vaziyat vujudga keladi [5,6,7,8,9,10,11].

Yormatova D.Yo. (2014) fikricha O‘zbekistonda soyani juda erta yoki mart oylarida
tuproq qizimasdan turib ekish natijasida urug‘larning 12-15%i chirib ketmoqda yoki unib
chigqan maysalar ham kasalliklarga chalinmoqda. Mart oyi oxirlarida tuproq harorati 10-12 °C
tashkil etadi. Bunda unib chiqish darajasi pasayadi, sustlashadi, tuproq harorati 14-15 °C
bo‘lganda esa oshadi. Takroriy ekin sifatida ekilgan soya tuproq harorati 20-24 °C bo‘lganda 3-4
kunda unib chigadi va urug‘lari nobud bo‘lishi kuzatilmaydi[12].

Atabaeva X.N., Isroilov I. (2003) ma’lumotlariga ko‘ra, ekish muddatini belgilashda
navlarning o‘suv davriga e’tibor berish lozim. Takroriy ekilganda o‘rtapishar Orzu va o‘rtapishar
O‘zbekiston-2 navlari pishib yetilgan, ammo kechpishar O‘zbekiston-6 navi pishmagan va bu
nav ko‘k poya sifatida o‘rib olingan [13].

Litvinov V.D., Sevastyanov A.A. (2006) tajribalaridan ma’lum bo‘ldiki, o‘rganilgan soya
navlaridagi biologik hosildorlik ekish muddatlariga qarab o‘zgarib boradi. Bu o‘simliklar o‘sish
va rivojlanish uchun ortiqcha agrotexnik tadbirlar talab gilmaydi, biologik xususiyatiga ko‘ra,
tuproq turlariga ham talabchan emas. Umuman olganda, o‘rganilgan adabiyotlardan shu narsa
ma’lum bo‘ldiki, soya navlarining o‘sib-rivojlanish va hosildorligi agrotexnik tadbirlar va
biologik omillar ta’sirida o‘zgarib boradi.

Soya turlari va shakllarining xilma-xilligini o‘rganar ekan, olimlar uni asosan uchta
markazda shakllangan deb xisoblashadilar: Janubiy-Sharqiy Osiyo, Avstraliya va Sharqiy Afrika.
Ammo ko‘pgina olimlar o‘simlikning kelib chiqishi deb Xitoy markazini ko‘proq tan olishadi -
Xitoy, Koreya, Xindiston, Yaponiya. Yevropa va AQShda soya 1712-yilda paydo bulgan. Ko‘p
asrlar davomida soya va uning maxsulotlari sharq mamlakatlari axolisi uchun asosiy ogsil
manbeasi sifatida xizmat qildi. Xitoyda soya 6-7 ming yil avval madaniylashtirilgan. U Yaponiya,
Xindiston va Indoneziya, Vetnam va Osiyoning boshga mamlakatlarida xam qadimdan
yetishtiriladi. Xitoydan Uzoq Sharqga soya eramizdan 3 ming yil avval kirib borgan. Xitoyliklar
soyani qadimdan ozig-ovqatda ishdatishgan. An’anaviy soya maxsulotlari - tofu, soya suti, soya
sousi xitoyliklarning yoqimli oziqalari bo‘lib xisoblanadi.

Soyaning turli mamlakatlarda keng maydonlarda yetishtirilishining boisi shundaki, uning
doni va yashil massasi to‘yimli bo‘lib, ozig-ovqat, yem-xashak, texnik va tibbiyot sohalarda
soyani ishlatish mumkin.

Soya o‘simligi o‘sishi va rivojlanishi uchun asosiy talablar bir nechta olimlar tomonidan
o‘rganib chiqilgan.D.Y.Yormatovaning [12] ta’kidlashiga ko‘ra soya O‘zbekiston sharoitiga
introduksiya qilingan o‘simlik hisoblanadi, chunki respublikaga bu o‘simlik XX asrdagina kirib
keldi. Dastlab 1933-1935 yillarda soya ekilgan va soya issiq haroratda o‘smaydi degan noto‘g‘ri
xulosa bilan uzoq yillar ekilmay ketgan. 1970 yillarda kirib kelgan navlari har tomonlama
mukammallashgan, issiq va sovuq haroratga chidamli navlarni urug‘lari ekildi va biologik
jihatdan boshqa dukkaklilarga o‘xshab ketdi. Shuning uchun olima, soyaning o‘suv davri qisqa
bo‘lgan navlarini, yozgi muddatlarda ekish lozim, degan xulosaga keladi.

Soya termofil o'simlik hisoblanadi. Urug'lar 6-7 °S haroratda unib chiqa boshlaydi, lekin
eng qulay harorat 12-15 °C, ekishdan to unib chiqgunga qadar faol haroratlar yig‘indisi 110-130
°C ni tashkil giladi. Uning o'sishi va rivojlanishi uchun optimal harorat 21-22 °C . Gullarning
ochilishi va changlanishi 21-23 °C haroratda boshlanadi. Soya ko'chatlari qisqa muddatli bahor
sovuqlariga katta zarar etkazmasdan minus 2-3 °C gacha bardosh beradi, ammo o'sish juda
sekinlashadi. Kuzda o'simliklar sovugdan nobud bo'ladi[13].

Soya fotofil o'simlik hisoblanadi, ammo ertapishar navlar o'rtacha yorug‘lik
yetishmasligiga qoniqarli darajada bardosh bera oladi [14].

Yorug'likning etishmasligiga juda sezgir bo'lib, bu poyalarning o'sishi, cho'zilishi, erta
joylashishi, ildiz tizimining yomon rivojlanishi, yomon gullash va meva berish, ogsillar, shakar
va kraxmal miqdorining va hosilning mahsuldorligi pasayishiga olib keladi. Yorug'lik
intensivligining 50% ga kamayishi bilan o'simliklardagi dukkaklar va urug'lar soni keskin
kamayadi. Siyrak ekinlarda va yaxshi yoritilgan joyda kuchli qalin shoxlangan poyalar ko'p
barglar va dukkaklar miqdori ortadi [14].

Tuproq qatlamini to‘liq ag‘darilishini, begona o‘tlar urug‘lari va ildizpoyalari chuqur
ko‘milishini ikki yarusli plug orqali amalga oshirish mumkin. Shuning natijasida o‘simliklarning
oziqlanish sharoiti, mikrobiologik jarayonlari yaxshilanadi va hosildorligi ko‘payadi. Mexanik
tarzda yig‘ishtirib olingan dalalarni shudgorlashdan oldin haydov qatlamida qolgan ildizlarni
yo‘qotish magsadida, ajriq va g‘umayga qarshi gerbitsid sepish o‘tkazilgan tadbirning samarasini
tuproqqga ishlov beruvchi qurollar yanada oshiradi. Texnika yordamida ildizpoyalarni mexanik
ravishda tirmalab yig‘ishtirilganda dalalardagi g‘umayning o‘sib chiqishi 70-72%, ajriq esa 63-
65% kamayganligi kuzatilgan [13].

O.Yaqubjonov, S.Baxromovlar, A.Mamatalievlar tashqi omillar ta’sirida soya
o‘simligining ontogeneziga ta’siri ko‘rsatish mumkinligini yozadi. A.A.Mo‘minov,
A.M.Abduazimov, N.F.Mirzaevlar olib borgan tajribalari ko‘ra, soya navlarining rivojlanish
ontogenezi va introduksiyasi bir qator biotik va abiotik omillar- yorug‘lik va kunning uzun yoki
qisqaligini belgilaydi, deydi. Olimlar har bir yaratilgan biologik nav uchun o°ziga xos biologik
omillarni to‘g‘ri tanlash o‘suv davri uzun yoki qisqaligiga asos bo‘ladi, deb xulosa chiqaradi.
O‘simlik doni tarkibining o‘zgarishi va yuqori hosil berishi tuprog-iglim sharoiti yoki biologik
omillar va navlarga bog‘liq ekanligi A.I. Mordashev, V.L.Maxonin, S.V.Zelensovlar olib borgan
tajribalarida isbotlangan.

Soya tuproq unumdorligiga unchalik talabchan emas, uni barcha turdagi tuproglarda
yetishtirish mumkin, agar kislotali bo'lmasa va yaxshi havoga ega bo'lsa yetarli. Yer osti suvlari,
sho'rlangan, botqoq, og'ir gil va yengil tuproglar biroz noqulaylik tug‘dirishi mumkin. Soya
uchun eng yaxshi tuproq unumdor qumloq va qumli tuproqlardir[13].

Soya - issiq iqlimli o'simlik, namlikni yaxshi ko'radigan o'simlik. Soya uchun eng qulay
sharoitlar iyul-avgust oylarida 300-350 mm yog'ingarchilik, havoning nisbiy namligi 70-75%
oralig'ida bo'ladi. Quruq massa birligini hosil qilish uchun sezilarli miqdorda suv sarflaydi.
Uning transpiratsiya koeffitsienti 400 dan 700 gacha. Vegetativ davrda soya ekinlarining
umumiy suv sarfi joy va o'sish sharoitiga bog'liq bo'lib, 3000 dan 5500 m?3/ga gacha, shuning
uchun u sug'orishga javob beradi. O'sish davrida suvga bo'lgan ehtiyoj bir xil emas. Soya unib
chigishdan gullash boshlanishigacha (birinchi vegetatsiya davrida) namlikka kamroq talabchan
bo‘lib, may oyi qurg‘oqchiligiga nisbatan yaxshi chidaydi.U havo qurg'oqchiligidan ko'ra tuproq
qurg'oqchiligiga bardoshli hisoblanadi. Ekin tuprogning optimal namligi 60 dan 80% gacha
bo'lgan holda yuqori hosil beradi[12].

Xulosa. Qishloq xo'jaligi ekinlaridan yuqori va barqaror hosil olish uchun ularning hayot
omillari va ular bilan doimiy aloqada bo'lgan atrof-muhit sharoitlariga bo'lgan talablarini bilish
kerak.Soya navlarni turli iqlim sharoitida yetishtirish borasida olib borilgan ilmiy izlanishlar
shuni ko’rsatdiki, bu o’simlik turli tuproq iqlim shu jumladan o‘rtacha-kuchli sho‘rlangan tuproq
sharoitiga moslashish jarayoni juda tez kechadi.

Soyadan yuqori va sifatli hosil olish kompleks muammolarni yechishni taqoza qiladi.
Bulardan asosiysi — soya yetishtirishning mintaqaviy agrotexnikasini ishlab chiqish va muayyan
tuproq-iglim sharoitlariga mos soya navlarini tanlashdir. Bu esa 0‘z navbatida soya navlarining
bioekologik xususiyatlarini aniqlashni va muayyan mintaganing tuproq-iqlim xususiyatlarini
hisobga olishni talab giladi.

Soya navlarining biologik xususiyatlarini yaxshi bilmaslik ekish muddatlari va agrotexnik
tadbirlarni noto‘g‘ri belgilanishiga, pirovardida o‘simliklar hosildorligining keskin kamayishiga
olib keladi.

METOJUTApHHIHT UMKOHUSATIapU KarTa. KocMuk cypatnap épnamuaa anmmadriapau 6axosnai,

